
Parroquias de Redondela

TRASMANO

Xurxo Constela



INTRODUCION

E:sstas breves notas son unha achega & parroquia de
an Vicente de Trasmafi6, o lugar onde temos o
pracer de vivir a mifia familia e mais eu dende hai case
quince anos.

Cando se fala entre a xente da bisbarra sobre a pa-
rroquia, o primeiro que lle vén & mente son as vistas
panoramicas da Ria de Vigo, sobre todo no miradoiro
de Chan do Rato. Porén descofiécese que Trasmanod ten
tamén saida ao mar polo lugar de Cabanas, onde esta a
praia do mesmo nome.

Outra das singularidades de Trasmand ¢ atoparse in-
cluida no conxunto arqueoloxico de Monte Mirallo, un
lugar singular da provincia de Pontevedra, e de Galicia,
pola cantidade de xacementos arqueoldxicos que ato-
pamos ao longo da sua xeografia, representativos de
4.000 anos de prehistoria, que non é pouco.



Durante 0 ano 2013 executouse o proxecto coifiecido
como Monte Penide Prehistorico, promovido polo Con-
cello de Redondela e cofinanciado con fondos da Axencia
Galega de Desenvolvemento Rural (AGADER). Este traba-
llo enmarcéabase dentro dunha iniciativa dirixida a crear un
“Museo” en Monte Penide/Monte Mirallo, que acollese ¢
tratase sobre os restos arqueoloxicos do Concello de Re-
dondela.

Durante a execucion deste proxecto de posta en valor,
dirixido por quen escribe estas letras, elaborouse unha
paxina web, en forma de “Museo virtual”, cofiecida como
montepenideprehistorico.com. Conviddmos os lectores
e lectoras a acudir a esta ligazon para consultar datos de
xeito mais detallado sobre os xacementos arqueoloxicos
das parroquias do sur de Redondela: Trasmand, Negros,
Cabeiro, Cedeira ¢ Chapela. Na web atdpase toda a infor-
macion arqueoloxica existente en Monte Penide/Mirallo
para que logo os xacementos poidan ser visitados (e inter-
pretados) a través de rutas e sendeiros.

Unha das cuestions que transcendeu durante a ela-
boracion do museo virtual de Penide/Mirallo ¢ que moi-
ta da vecifianza que habita nas inmediacions destes
xacementos convive con eles sen sabelo, sen chegar
a valorar o potencial que atesouran. Son recursos so-
cioeconomicos e identitarios que debemos protexer e
conservar para as xeracions vindeiras. As comunidades
locais téfiense que concienciar das potencialidades de
desenvolvemento que garda o seu patrimonio.



SITUACION

asmafo esta na enseada de San Simon, na Ria de

Vigo. O seu territorio desenvolvese de xeito alonga-
do: dende o mar na praia de Cabanas até o Alto de Penide
onde se localiza a necrépole tumular de Chan da Cruz/Chan
das Formigas, desenvolvemento xeografico que coincide
coa depresion do rio Fondon, que cruza a parroquia.

A nosa parroquia linda ao norte co mar e con Santo
André de Cedeira; ao leste con Santo Estevo de Negros
¢ San Xoan de Cabeiro; ao sur, xa no Concello de Vigo,
con Candean; e, ao oeste, con San Fausto de Chapela.

Como as parroquia vecifias, Trasmafio ten unha acu-
sada topografia, cun forte desnivel dende o Alto de
Monte Penide (450 m.), que descende vertixinosamente
cara a lifia do litoral nun intervalo moi curto de espa-
zo. A parroquia desprégase a través das ladeiras deste
monte, mediatizando a vida da vecifianza que dende



tempos antergos tivo que baixar e subir polas suas pinas
costas para desenvolver a sua vida cotia. Recordan as
veciflas como de rapazas, nos anos corenta do pasado
século, baixaban cara aos mercados de Chapela e Teis
cargadas con grandes leiteiras na cabeza (mais de quin-
ce quilos), nun esforzo que agora resulta inimaxinable.

A saida ao mar faina pola pequena praia de Cabanas,
a beira do Estreito de Rande, espazo evocativo da histo-
rica e famosa Batalla de Rande.

Trasmand sitiase no extremo norte da dorsal mon-
tafosa que rodea o Val do Fragoso. Canda o Vixiador,
representa o final dunha rede de camifios que comuni-
can os cumes desta dorsal, vieiros que baixan logo para
a comunicacion coa costa. Este terreo cha no cume do
monte ¢ ademais un lugar de paso natural entre o Val do
Fragoso, onde se situa a cidade de Vigo, ¢ a depresion
do rio Alvedosa, onde localizamos Redondela.

Ainda que a montaia ¢ de escasa altura, o dominio
visual sobre a stia contorna inmediata ¢ moi destacable.
Aparecen miradoiros en direccién a todos os puntos
cardinais e con distancias de quilometros.

Poderia dicirse que nos camifios que rodean o monte
van sucedéndose todas as vistas sobre distancias de va-
rios quilémetros, en relacion ao nacente, ao solpor, ou
para o control das rutas de paso. Hai lugares destacados
pola boa visibilidade sobre a Ria de Vigo e o estreito de
Rande, como o cofiecido Chan do Rato ou A Castella-
na (alguns chamano Miradoiro de Trasmafi6) e Poza da



Lagoa, un chisquifio mais ao norleste, ¢ outro lugar moi
destacado no alto das Portelifias, con vistas abraiantes
do solpor sobre a ria. Estes lugares postien todos arte
rupestre asociado en forma de petroglifos.

Miradoiro de Chan do Rato ou de Trasmano.

Unha aclaracion necesaria sobre a toponimia do lu-
gar: durante os anos 90 estendeuse o nome de Monte
Penide, sobre todo entre a investigacion arqueolodxica,
para referirse aos xacementos atopados nas parro-
quias do sur de Redondela. Con este nome denomina-
base unha extensa area xeografica que realmente ten
o nome xenérico de Monte Mirallo. Realmente Penide
refirese ao alto do monte localizado en Trasmafo, no
limite leste da parroquia.

Moitas veces abusamos deste toponimo sen saber
que realmente a vecifianza da zona, cofiecedora das

suas terras, non chamaba asi aos xacementos arqueold-
xicos, creando unha serie de malentendidos sobre a lo-
calizacion de moitos dos lugares emblematicos destas
parroquias redondelds que compre aclarar.

A NATUREZA

monte consérvase mellor ¢ mais virxe no cume da

parroquia, a partir de onde rematan os terreos po-
boados ainda que, nalgunha ocasion, atopamonos algun que
outro xabaril subindo polas estradas na época de celo.

O rio Fondon cruza a parroquia dente os cumes cara ao mar.

O cume da parroquia caracterizase pola formacion
de brafias e lugares anegados que se converten en na-
centes dos diferentes regatos que desembocan na Ria
de Vigo. Un caso ¢ o rio Fondon, lugar moi atractivo
para as visitas, onde se combina o monte baixo co de
repoboacion entre tumulos prehistoricos e arbustos au-
toctonos. Unha recente investigacion fala da existencia
dunha especie de planta atrapainsectos endémica do
lugar. Confeso que non cofiezo a especie pero ¢ un dato
de interese para moitos amigos ¢ amigas da natureza.

A mesta rede de acuiferos ¢ zonas anegadas ¢ moi
evocativa cos nomes dos lugares ensinados pola veci-
flanza da parroquia: Poza da Lagoa, Poza de Arriba,
Fonte dos Eidos, Pozo da Horta, Fontifia, Boqueirifio
da Auga etc. Son numerosos os contos de rescates de
animais que caen accidentalmente en pozas e brafias.
En contraste, ten tamén unha acusada tendencia & seca
nos periodos estivais, afectando as diferentes traidas
tradicionais de auga. Estas secas aumentaron nos ulti-
mos anos mudando esta impresion de lugar anegado.
Quizais o cambio climatico, quizais as plantacions mes-
tas de eucaliptos... quen sabe!

No que atinxe as especies naturais, a pesar de estar
fortemente arraigadas as plantacions de eucaliptos e pi-
fieirais (para a sua explotacion comercial), consérvanse
grandes areas de bosque autdctono. Sobre todo atopa-
mos carballos, castificiros e sobreiras, especie implan-
tada e representativa de Monte Mirallo, cun bo exemplo

no sobreiral localizado no lindeiro oeste do Campo de
Futbol de Trasmaii6, no lugar cofiecido como Coto da
Moradina, digno de especial coidado.

Esta masa arbdrea contén e mantén un abano am-
plisimo de especies animais: aves (mifiatos, gaios, pe-
tos...), mamiferos (xabaris, raposos, teixugos, furéns
bravos, donicelas), réptiles (cobregons, viboras...), an-
fibios (pintegas, sapos...) etc.

Hai pouco a Comunidade de Montes en Man Comun
de Trasmaii6é apostou pola plantacion de Paulonias, es-
pecie tamén chegada de fora e de crecemento rapido,
cubrindo unha extensa area entre o Coto da Rola ¢ o
Alto das Portelifias.

O MEDIO HUMANO

uco mais dun milleiro de persoas habitan San

Vicente de Trasmaiid. A sia poboacion distribue-

se formando o habitat disperso tipico das Rias Baixas ¢

distribuese por diferentes barrios segundo a stia locali-

zacion: Cabanas, A Igrexa (O Convento) ¢ Trasmafio ou
Trasmafi6 de Arriba.

A poboacion traballa, sobre todo, no sector secun-
dario e terciario (fabricas e servizos de Vigo e bisbarra),
deixando cada vez con menos peso o sector primario
(pesca e agro), coa excepcion da agricultura para auto-
consumo.

A vocacion pesqueira de Redondela dende o pasado
queda testemufiada pola existencia de casas de tipo
marifieiro, de pinchos altos con faiados para a almace-
naxe das redes.

Un arraigo importante das explotacions agricolas
rexistrase nos contos ¢ historias populares. No alto de
Penide sucedianse os campos de trigo até datas presen-
tes da nosa historia. Calquera poder reparar nos restos
de lindes e balados dispersos polo monte, incluso situa-
dos entre as mamoas de Chan da Cruz.

As explotacions agricolas tefien tamén o seu espello
na existencia de muifios, moi abundantes sobre o rio Fon-
don (mais de vinte), de propiedade privada e cunha xes-
tion comunal, agora en desuso e ameazados pola ruina.
Estes muifios podémolos ver nunha das mellores rutas
da nosa parroquia: seguindo a canle do rio iremos ato-
pando estas reliquias do noso pasado mesturadas nun-
ha fraga mesta en que destacan as abeleiras, Muifios do
Remixo, Coutada do Muifo, Muifio dos Cochos, Muifio
Novo, Coto do Muifio... Moi recomendable!

Ao longo do rio Fondon poden verse moitos muifios entre un mesto bosque.

Nos ultimos anos a parroquia tende a converterse
nun lugar dormitorio e residencial da cidade de Vigo,
sobre todo, ¢ Redondela. Isto acentiiase polas boas vis-
tas e o achegamento ao monte, que fan do lugar un sitio
especial para o lecer, o deporte, o sendeirismo e 0 gozo
da natureza en xeral.

A pedra ¢ outra das explotacions tradicionais sobre o
monte. Non hai lugar en Monte Mirallo que non se vise
alterado pola extraccion dos canteiros tradicionais, cou-
sa que afectou, sobre maneira, aos xacementos arqueo-
l6xicos. A singularidade da construcion en pedra dife-
rencia os nucleos inmediatos de poboacion: en Cabeiro
as casas tradicionais construironse con lousa de xisto,
primordialmente, en contraste con Trasmafio, onde a
construcion é con cachote de granito.

Un caso singular desta actividade na nosa parro-
quia represéntano as xabreiras, achegadas ao cofiecido
como Coto da Rola, que levan o nome homoénimo das
Xabreiras, ¢ o evocador de Camifio dos Carros, que fa-
ria referencia ao traslado do xabre para a construcion,
material utilizado até hai pouco. A arriscada profesion
nas barreiras (xabreira neste caso) queda recollida en
relatos que falan de diversos accidentes.

17



HISTORIA

penechaira de Monte Mirallo conformouse

omo un lugar de paso dende a prehistoria, dan-

do lugar 4 instalacion de diferentes culturas ao longo do
tempo e evolucionando con elas.

Hai achados paleoliticos en superficie moi disper-
sos, que testemufian unha ocupacion moi antiga do
territorio: posiblemente dende o Paleolitico Inferior no
periodo do Plistoceno (hai mais de 100.000 anos). Mais
visibles son os restos deixados polas comunidades pre-
histéricas mais recentes, que son obxecto detallado no
Museo Virtual montepenideprehistorico.com.

A historia antiga ¢ medieval do lugar vai parella, e da
man, dos dous nucleos de poboacién inmediatos, Re-
dondela (4 que pertence administrativamente) ¢ mais
Vigo. Trasmaid formaba parte durante o medievo das
terras de Redondela e pertencia 6 arcebispado de San-

18



tiago (como Cangas ¢ Vigo). Vilavella, o pequeno en-
clave redondelan (ainda separado do nucleo principal)
pertencia daquela 6 bispado de Tui. S6 a parroquia de
Cedeira figuraba como seflorio diferente e dependente
de propietarios nobres diversos.

A poboacion mudou por mor das relacions sociais
ao longo da historia, durante o Medievo ¢ a Idade Mo-
derna. Estes cambios orixinaronse coa implantacion do
sefiorio durante o Alto Medievo, con todas as sias con-
secuencias de organizacion social vertical: impostos,
levas, fame, pandemias, emigracion. ..

Un feito destacable para toda Redondela foi a Batalla
Naval de Rande. Un enfrontamento, sucedido en 1702,
entre as frotas espafiola e francesa contra unha coali-
cion de ingleses e holandeses. Tras a loita quedou na
Enseada un dos maiores xacementos de galedns afun-
didos do mundo.

Neste lugar ainda persisten os restos do Castelo de
Rande, no lindeiro entre Trasmafi6 ¢ Rande (Cedeira), o
ultimo vestixio terrestre da batalla, en forma de lenzos
de murallas de grandes cachotes, acosado polos piares
da Ponte de Rande, obra de enxeneria dos anos 80 do
pasado século e que foi ampliada no ano 2017.

A industrializaciéon ¢ a chegada dos fomentadores
catalans 4 Ria de Vigo ¢ a Redondela, ala polo século
XIX, provoca un troco social. A actividade das persoas
que habitan no lugar agora dirixese cara 6s sectores de
producion industriais, sobre todo conserveiras inmedia-

tas de Redondela e, mais adiante, empresas manufac-
tureiras de Vigo (sobre todo automocion).

O PATRIMONIO ARQUEOLOXICO

ai dias rutas imprescindibles ¢ recomendables

Hara facer en Trasmafi6. Por un lado a visita dos
muifnos do rio Fonddn, que antes mencionamos; e, por
outro, a ruta ao seu rico patrimonio arqueoléxico que
merece mencidn especial.

Dende o neolitico esténdese por toda a fachada atlan-
tica europea a tradicion de soterrar as persoas defuntas en
mausoleos baixo un timulo de terra. Esta tradicion arrai-
gou moito en Galicia e perdurou durante un periodo de
tempo moi longo, dende o neolitico (4.000 antes de
Cristo) até xa entrada a Idade do Bronce (1.500 antes de
Cristo).

Do traballo de construcion dun timulo transcende
a forte organizacion social que ¢ precisa, non s6 para
desenvolver unha relixion fundamentada na morte e
tan arraigada durante mais de dous mil anos de dura-

cion, senén para o propio desefio das tumbas. Segundo
isto, podemos supofier a existencia de comunidades
arraigadas nesta parroquia e nas lindeiras durante estes
anos da prehistoria de Europa. Cofiecemos polos restos
de ceramica e outras evidencias atopados na superficie
que haberia un poboado desta época no lugar da Poza
da Lagoa, un lugar ideal, con abundante auga para os
campos de cultivo e o pastoreo.

Imaxe da Mamoa da Pedra do Couto, cofiecida como Mamoa do Rei.

Quen habitaban Trasmaifié nesta remota época deixa-
ron numerosos monumentos funerarios. Dende o lugar

de Chan da Cruz, cara ao oeste, podemos atopar mais
de corenta mamoas de diferente indole e tamafio, cunha
concentracion destacada na Necropole de Chan da Cruz,
cofiecida tamén por Chan das Formigas. Pero dende aqui
cara ao norte e sur sucédense as mamoas por todo o0 noso
monte, nun goteo continuo que as comunican coa necro-
pole de Candean, no Monte Vixiador de Vigo.

Compre destacar a Mamoa da Pedra do Couto, cofie-
cida mais comunmente como a Mamoa do Rei. Tratase
dun megalito construido con grandes bloques de gra-
nito (de case tres toneladas a pedra da cabeceira, para
poderse facer unha idea das dimensions), que poste
ainda, en bo estado de conservacion, a sua fisionomia
orixinal.

Por se isto non fora pouco, durante os anos centrais
do terceiro milenio antes de Cristo, os grupos de per-
soas que habitan Monte Penide/Monte Mirallo reciben
novas invencions en forma de ferramentas metalicas
(entre outras), o que deriva no establecemento de no-
vas modas ¢ novas relacions sociais. O mais cofiecido ¢
representativo destes trocos son os petroglifos, as re-
presentacions artisticas gravadas nos penedos.

Atribueselles unha cronoloxia entre 2.500-1.700 anos
antes de Cristo, correspondentes aos periodos culturais
do Calcolitico e do Bronce Inicial, sobre todo por algunhas
representacions de armas que tefien aparecido. Porén a
maior parte das veces se trata dunha arte esquematica
sen paralelos en obxectos reais recofiecibles.

Petréglifos de armas na Poza da Lagoa.

As representacions de armamento atopamolas en
Trasmaiié na Poza da Lagoa. Os gravados en forma de
armas non son moi comuns pero o seu “realismo” axu-
dou para a identificacion da cronoloxia dos petroglifos,
xa que os exemplos representados se podian comparar
cos atopados durante as intervencions arqueoloxicas.

En Poza da Lagoa, cun topénimo asociado & existen-
cia de mananciais, existen varios penedos con represen-
tacions. O mais destacado estd formado por gravados
de espadas, pufiais ¢ alabardas cunha clara adscricion
cronoloxica nos comezos da Idade do Bronce. Todo en-
volto entre liflas e signos abstractos dos que se nos es-
capa a comprension.

A poucos metros deste penedo atopamos outros gra-
vados, entre os que caberia destacar o cofnecido como
“O Peite”. Non deixa de ser unha escena ecuestre na
que un par de persoas (homes, segundo o que poderia
ser o seu sexo marcado), representados de xeito moi es-
quematico como un garabato infantil, aparecen sobre
un cabalo, ainda mais esquematico, apenas catro lifas
para marcar as patas e outra alongada para as costas,
que a sabedoria popular interpretou como un “peite”.

Ademais semella que polo tipo de suco e os motivos
representados o gravado puido realizarse cun cicel me-
talico, o que lle daria unha cronoloxia mais recente.

Petroglifo de Poza da Lagoa, O Peite.

No caso das Rias Baixas aparece outra representa-
cion enigmatica e singular: os muifios naviculares (ou

elementos de moenda). Este tipo de muifios represen-
tan unha manifestacion moi especial dentro da arte
rupestre galega. Sospéitase, polas analises realizadas,
0 seu uso en practicas rituais nas que se realizarian pe-
quenas moendas, co fin de obter pinturas, beberaxes...

En Trasmafi6 temos unha boa representacion deste fe-
némeno no Alto das Portelifias con dous exemplos destes
petroglifos. Neste lugar unha gran lousa recibenos, orien-
tada ao solpor ¢ ateigada de gravados abstractos con com-
binaciéns de circulos, lifias, puntos, acompaiiando estas
representacions de muifios naviculares.

Unha das caracteristicas que mais chama a atencion
sobre a investigacion ¢ o emprazamento dos petrogli-
fos. Para o caso de Monte Penide/Mirallo parece que a
situacion, como este caso das Portelifias, esta relacio-
nada con lugares de moi boa visibilidade e control sobre
0 seu espazo inmediato, xunto a camifios e orientados
cara a vista panoramica do seu contorno.

Outro dos lugares monumentais de Penide/Mirallo
atopamolo en Chan da Cruz con boas representacions
de combinacions circulares cristianizadas por unha gran
cruz gravada sobre o seu soporte. Non ¢ casual que en-
tre a veciflanza da zona se conte que a Santa Compaiia
pasaba polo camifio de acceso a Chan da Cruz sabendo
que aqui hai un xacemento arqueoldxico destas carac-
teristicas.

Achegado a Chan da Cruz, ao leste, localizanse os pe-
troglifos do Coto da Rola; por detras das xabreiras pe-

gadas ao camifio hai varias rochas con gravados, en moi
mal estado polos traballos de canteria tradicional que
escacharon os penedos; de novo son as combinacions
circulares e as cazoletas os motivos principais.

Velaqui a parroquia de Trasmand, en Redondela,
como poderedes comprobar un lugar maxico cheo de
arqueoloxia, natureza e abraiantes vistas 6 que vos con-
vidamos vir.

E recordade, facer sempre as visitas con respecto.

Un satdo dende este recuncho da nosa vila!

Moitas grazas ao matrimonio
de Cecilia Gil Rodriguez e
José Alvarez Gil, recordo vivo
da parroquia de Trasmaifio,
cofecedores de todos os
recunchos e memoria dun
tempo pasado.



Reproducién do cadro de Anxel Barros
empregado na capa deste libro.






